
Газет 
1994 жылдың 15 сәуірінен 

бастап шығады

Аялаймын сені, Қызылорда!

2 бетте

 Қазақ халқының қоғамдық-әлеуметтік ой-пікірін 
оятуға, мәдени-әдеби дүниетанымын қалыптастыруға, 
кеңейтуге өз кезегінде мерзімді басылымдардың да 
қосқан зор үлесі бар. Бұл ретте 1994 жылдан бері жарық 
көріп келе жатқан «Ақмешіт апталығы» басылымында 
да Сыр журналистикасының қара нарлары еңбек 
еткенін атап өткен жөн. Газет негізін қалаған Әділхан 
Бәймен мен басылым жүгін басшымен бірдей көтерген 
Аманжол Оңғарбаев «Ақмешіт апталығының» келе-
шегіне сенді. Бір кездері мемлекеттік тілдің туын 
көтерген басылым қаламгерлері елдің жасампаз істерге 
толы шежіресін жазу жолында үнемі ізденіс үстінде 
жүрді. Әсіресе аймақтың тыныс-тіршілігін, халықтың 
әлеуметтік жағдайын, жеткен жетістігі мен еңбек 
адамын насихаттау журналистер атқарған толассыз 
істердің қатарында екенін айта кеткен жөн. Бұл 
газетті Нұржан Нұрмағанбетов, Нұрлан Көбегенұлы, 
Нағымжан Сауяев, Мұрат Жетпісбаев, Кенжалы 
Ерімбетов, Дүйсенбек Аяшұлы, Әділжан Үмбет, 
Қаныбек Әбдуов сынды елге белгілі қалам иелері 
басқарды. 2018 жылдың қыркүйегінен бері қалалық 
газеттің тізгіншісі біз болдық. Тағы бір айта кетерлігі, 
А.Жанаев, Қ.Әшірбекұлы, Ш.Дәрмағанбетов, 
А.Сәдібекұлы, К.Бердәулетов, А.Келімбетов, Н.Елтай, 
С.Боқанов, Ә.Жақыпов, Ш.Серікбаев, И.Сейтов, 
Ш.Маханбетовтей шығармашылық өкілдерінің де 
осы газетте қаламының табы жатыр. Сонымен қатар 
суретші Қайырбай Зәкірұлының, фото-тілші Болат 
Омарәлиевтің, ақын Әділ Ботпановтың, журналистер 
Айнұр Тұңғышбаева, Алтынай Молжанова, Гауһар 
Қожахметова, Кенжетай Қайрақбаевтың қалалық 
газетте ізі қалғанын айта кеткен жөн. 

Облыстық және аудандық басылымдардың басын 
біріктірген «Сыр медиа» жауапкершілігі шектеулі 
серіктестігіне қосылғалы бері газет мүмкіндіктері 
артып, жаңаша форматпен шыға бастады. Редакцияның 
материалдық-техникалық жарақтандырылуы зама-
науи сипат алды. Кез келген өңір үшін ақпараттық 
жүйенің бәсекеге қабілеттілігі айрықша басымдық 
алып, газеттің баспа нұсқасымен бірге электрондық 
жүйесін қатар дамыту талабы қойылып отыр. Газеттің 
электронды нұсқасы әзірленіп, бүгінде әлемнің қай 
түкпірінен оқимын деген адам болса да мүмкіндік 
бар. Газет сайтына жергілікті жаңалықтармен қатар 
әлемде болған оқиғалардың ақпараттары беріліп 
отыр. Бұл жағынан алғанда «Ақмешіт апталығын» 
тек Қызылорданың айнасы ғана емес, сонымен 
қатар жаһан жаңалықтарының жаршысы болып келе 
жатқанын атап өтуге болады. 

Бүгінде «Ақмешіт апталығы» газетінің шығарма-
шылық құрамы басылымның бұған дейінгі биігін 
аласартпай, қайта жаңа бір шыңға көтеру мақсатында 
еңбектенуде. Басылымда «Айтайын дегенім...», 
«Толғандырған тақырып», «Мәселенің мәнісі», 
«Қолтаңба», «Бағыт», «Президент пәрмені», «Бағдар», 
«Қала тынысы», «Қала әкімдігінде», «Депутат 
мінбері», «Мәслихат тынысы», «Құқық құрығы», 
«Ақмешіт Қызылорда болғанда», «Халық үніне құлақ 
асатын мемлекет» сынды басқа да айдарлар бар. 
Биылдан бастап «Қуақы», «Отбасы», «Экономика», 
«Шырағдан», «Денсаулық», «Кел, балалар, оқылық!», 
«Руханият» сынды арнайы беттер ұйымдастырдық. 
Әрине, мұндай беттер басылымда бұрын да болған, 
біз тұрақты түрде шығаруды қолға алдық. Тағы бір 
атап өтерлігі, республика бойынша қалалық газеттер 
ішінде бірінші болып ағылшынтілді басылымдардан 
тікелей аударма жасауды қолға алдық. 

 Бұған дейін де аймақтағы жағымды жаңалықтармен 
қатар әлеуметтің әлеуетіне қатысты мәселелерді 
көтеріп келе жатқан газеттің жүгі жеңіл болмаған. 
Біз де хал-қадірімізше аға буын қаламгерлердің 
ізін жалғап, «Ақмешіт апталығын» Қызылорданың 
тыныс-тіршілігін бейнелейтін, өлке тарихын шежі-
релеп, халықтың үні іспетті басылым болуы үшін 
еңбектенеміз. Бұл жолда Гүлмира Ділдәбекова,  
Мейрамкүл Рахметова, Ақтолқын Нұрлыбай, 
Тұрар Бекмырзаев, Ақмарал Олжабаева, Айтолқын 
Айтжанова, Ақтілек Бітімбай, Аслан Нұразғали сын-
ды әріптестеріміз бар күш-жігерін салуда. 

Газеттің туған күні болған соң қысқа ғана шолу 
жасап, оқырманға ұсынып отырмыз. «Ақмешіт 
апталығы» бұған дейін де өзіндік орны бар басылым 
болған, бұдан кейін де ақпарат айдынындағы 
орнын нықтай бермек. Туған күніңмен, Ақмешіттің 
апталығы!

Әзиз ЖҰМАДІЛДӘҰЛЫ

РедактоР бағаны

«Астық өңдеушілер» одағының деректеріне сүйенсек, елімізде бір жарым аптаға ғана жететін бидай қоры 
қалған. Алдағы уақытта бидай таусылса барлық диірмендер жұмысын тоқтатуға мәжбүр. Мұның салдары 
ұн мен нанның қымбаттауына әкеліп соғады.  Ұйым ұсынған деректерде бұрын диірмендер бидайдың бір 
тоннасын 114 мың теңгеден сатып алса, қазіргі баға 160 мың теңгеге жеткені жазылған. Ал ұнның  бір тонна 
бағасы қазірдің өзінде 224 000 теңгені құрайды. Бұл нарықтағы бағасы 235 000 теңгеге жеткенін көрсетеді. 

Қазіргі уақыттың өзінде бидай 
тапшылығының кері әсерінен 
Қостанай облысында диірмендердің 
жартысынан астамы, Қарағандыда 
15 диірмен жұмысын тоқтатқан. 
Сонымен қатар Солтүстік Қазақстан, 
Павлодар мен Алматы облыстарында 
да диірмендердің басым бөлігі жұмыс 
істемей тұр. «Себебі ұсыныс жоқ. 
Осының нәтижесінде ұн бағасы 
қымбаттайды. Қымбатшылықтан 
қашып құтылу мүмкін емес. Анығын 
айтқанда, біз өндіретін өнімнің 
өзіндік құнының 85% шикізатқа 
тәуелді» деп мәлімет таратып отыр 
«Астық өңдеушілер» одағы. 

Қарауылтөбе ауылының әкімі Еркін Ахетов 
А.Хангелдин атындағы №179 орта мектепке барды.

ТУҒАН 
КҮНІҢМЕН, 

АҚМЕШІТТІҢ 
АПТАЛЫҒЫ!

15 сәуір – «Ақмешіт апталығы» 
газетінің туған күні. Бұл газет 

Қызылорда қаласының қоғамдық-
саяси, әлеуметтік-ақпараттық, 
тарихи-танымдық басылымы. 

Бір сөзбен айтқанда, Сыр елінің 
бас шаһарындағы қалалық статусы 

бар жалғыз басылым.

Ауыл әкімі 
оқушылАрмен кездесті

ҰН БАҒАСЫ 
ҚЫМБАТТАЙ МА?

Ең алдымен рухани жаңғыру кабинеті, химия, физика, 
дефектология кабиеттерімен танысып, бастауыш сынып 
сабақтарына қатысты. Сондай-ақ мектеп кітапханасындағы 
«Оқуға құштар мектеп» жобасы бойынша атқарылып жатқан іс-
шараға, домбыра, қолөнер үйірмелерінің жұмыс барысын көріп, 
оң көзқарасын білдірді.

Нарықты тағы қымбатшылық күтіп тұр. Бұл жолы дүкендерде астық өнімдерінің 
бағасы өсуі мүмкін. Ұн қымбаттап, нан бағасы тағы да көтеріледі. Онсыз да арзан 
емес әлеуметтік маңызды тауарлар құнының өсуі қарапайым халыққа қиын 
соғатыны анық. Бұл жаңалықты естіген халықтан тағы да маза кетті. Көпшіліктің 
көкейінде сол бір сұрақ. «Ұн тапшылығы бола ма»? 

2 бетте

Жыр болған қоғамдық көлік мәселесі күн тәртібінен түскен емес. 
Әрдайым қала тұрғындары әлеуметтік желі арқылы көтеріп, 

жергілікті басылымдар жарыса жазуда. Бірақ ешқандай нәтиже жоқ. 
Қоғамдық көлік қызметі қала тұрғындарының көңілінен шықпайды. 

Себебі қарапайым халықтың айтар уәжі мен шағымы көп. 
Мәселен, топырлатып адам тиеп алу, жылдамдықты арттыру, 

кешігіп келу, тағы басқа себептері көп-ақ. 
Бүгінде «Қызылорда автобус паркіне» қарасты қоғамдық көліктердің 
барлығына терминалдар қойылып, жолаушылар жүру ақысын төлем 
карталарымен төлейді. Оның құны автобустарда 85 теңге. Егер төлем 

картасы болмаса, қолма-қол 90 теңгені құрайды. Алайда бұл жүйеге 
жеке тасымалдаушылардың қолы жетпей келеді. Биыл қоғамдық 

көліктің мәселесін оңтайлы шешу үшін жергілікті бюджеттен субсидия 
бөлінді. Дегенмен қазір оны «Қызылорда автобус паркі» ғана алып 

отыр. Ал жеке кәсіпкерлерге бөлінген қаражат сол күйі қозғалмай тұр.

ҚоҒАМдЫҚ көлік: 

СуБСидия
кешіккеН АвТоБуС, 

көп күТкеН
Қазіргі 

кезде «Қызылорда 
автобус паркі» ЖШС-

нің материалдық-техникалық 
базасын жақсартып, ескірген 

автобустардың орнын жаңарту 
үшін 150 дана жаңа автобус алуға 

қаржының экономикалық негіздемесі 
әзірленуде. Сонымен қатар әлеуметтік 

маңызы бар бағытқа қатынайтын 
жеке тасымалдаушыларға облыстық 

бюджеттен 400 млн теңге, ал 
«Қызылорда автобус паркі» 

мекемесіне 1 млрд теңге 
бөлінді. 

2бетте

Ақмарал ОлжАбАевА

Айтолқын АЙТжАНОвА

Ақмешіт АптАлығы

ҚЫзЫЛОрДА ҚАЛАЛЫҚ САйЛАу 
КОМиССияСЫНЫң ХАБАрЛАМАСЫ

«Қазақстан Ресбликасындағы сайлау туралы» Қазақстан 
Республикасының Конституциялық заңының 113-1 бабына сәйкес 
Қызылорда қаласының аумақтық сайлау комиссиясымен  Белкөл 
кенті әкімінің сайлауы 2022 жылғы 15 мамырға тағайындалды.

Қызылорда қалалық сайлау комиссиясы

СООБщЕНиЕ КЫзЫЛОрДиНСКОй 
гОрОДСКОй изБирАтЕЛьНОй КОМиССии

В соответствии  со статьей 113-1 Конституционного Закона 
Республики Казахстан «О выборах в Республике Казахстан» 
территориальной избирательной комиссией города  Кызылорда 
на 15 мая 2022 года назначены выборы  акима поселка Белкуль

Кызылординская городская избирательная комиссия

2022 жылдың сәуір айын-
да өтіп жатқан «Мен және 
менің полицейім» атты респуб-
ликалық іс-шарасы барысында 
мен полиция қызметі туралы көп 
мәлімет алдым. Мен болашақта 
полиция қызметкері болғым 
келеді. Полиция қызметкерлерін 
қатты құрметтеймін. Бұл ма-
мандық өте керемет. Полиция 
қызметкерлері өте батыл әрі 
салмақты болып көрінеді. Олар 
қоғамда үлкен рөл атқарады. Заң 
бұзушыларды қолға түсіреді. 
Полиция қызметкері болу менің арманым. Әрине, 
мамандықтың оңайы жоқ. Полиция мамандығының 
да қауіпті, қиын тұстары болады. Қиын жұмыс болса 
да қызықты тұстары көп деп есептеймін. Әсіресе 
маған жедел іздестіру қызметі ұнайды. Қылмыстарды 
ашу, не себепті қылмысқа барғандығын зерттегім 
келеді. Халыққа адал қызмет көрсетіп, құқықтық 
сауаттылығын көтергім келеді. Мен өте батылмын, 
қиындықтардан қорықпаймын сондықтан да полиция 
болуды қалаймын. Мен болашақта полиция қызметкері 
болатыныма сенімім зор.        

Қуатбек Елдос,
№235 мектептің 8 сынып оқушысы

Бүгінде қателікке жол беріп, қадамын шалыс басқан адамдарды 
жұмыспен қамтып және пробация қызметінің есебінде тұрған 
адамдарға әлеуметтік құқықтық көмек көрсетілуде. Жазасын өтеп 
шыққан азаматтар қоғамға бейімделіп, жұмысқа орналасуы бүгінде 
мемлекет назарында.

Үстіміздегі жылы ҚР түзеу мекемелерінен жазасын толық 
өтеп шыққан, пробация қызметі мен жергілікті полиция 
қызметінің есебінде тұрған 91 адам есепке алынды. Бүгінде 
оларға әлеуметтік қызмет көрсетілуде. Оның ішінде сегіз 
әйел бар. Сондай-ақ  жергілікті полиция қызметінің учаскелік 
полиция инспекторымен бірлесіп, түзеу мекемелерінде жазасын 
өтеп жатқан азаматтардың туған-туыстарымен кездесу өтті. 
Нәтижесінде төрт адамға зерттеу актісі жасалды.

Жыл басынан бері ҚР түзеу мекемелерінен босап шығатын 
66 азаматқа хабарлама хат келді. Осы бойынша 40 азамат босап 
шыққан болса, өкінішке орай түзеу мекемесінен босамағандар 
саны – 26. Сол азаматтардың үйіне барып, жан жақты зерттеу 
жүргізілді. Босатылған 40 азаматтың  22-сі пробация қызметі болса, 
18-і жазасын толық өтеп шыққандар. Қазіргі кезде босап шыққан 
азаматтың 2-уі  тұрақты жұмысқа орналасты.

Сонымен қатар өзінің кәсібін ашу үшін кәсіби оқыту, қайта 
даярлау және біліктілігін арттыру мақсатында 45 азаматтан 
өтініш түсті. Осыған орай қалалық жұмыспен қамту орталығының 
бастамасымен 3 рет жәрмеңке ұйымдастырылды. Нәтижесінде бас 
бостандығынан айыру орындарынан босатылған және пробация 
қызметінің есебінде тұрған сотталғандарды әлеуметтік-құқықтық 
көмек көрсету мақсатында «Бос жұмыс орындары» жәрмеңкесінде 
4 азамат жұмысқа орналасты.

Жыл басынан бері «Салауатты өмір салтын насихаттау» 
бойынша бір рет мәдени спорттық шара өткізілді. Атап айтсақ, 
ЗК-169/5 түзеу мекемесінің спорттық ойындар өтетін залында 
«волейболдан» жарыс ұйымдастырылып, жеңімпаздарға бағалы 
сыйлықтар табысталды. Сонымен қатар түзеу мекемесінде «Қақпа 
алдында кездесу» әлеуметтік жобасы үш рет өтті. 

Ғ.ОрАзБЕКОВ,
Қылмыстық жазасын өтеген адамдарды әлеуметтік 

бейімдеу мен оңалту орталығының әлеуметтік қызметкері

Ал біздің аймақта бағаның 
негізсіз өсуіне жол бермеу үшін 
облыстық тұрақтандыру қоры 
жұмыс істеуде. Қазіргі уақытта 
тауарлық интервенциялар жүргізу, 
сондай-ақ «айналым» схема 
бойынша бағаны тұрақтандыру 
механизмі аясында заем беру 
арқылы шаралар қабылдануда. 
Мәселен, облыста нан бағасын 
тұрақтандыру мақсатында «Азық-
түлік келісімшарт корпорациясы» 
ҰК» АҚ, ҚР Ауылшаруашылығы 
министрлігі және облыс әкімдігі 
арасында арзандатылған бидай 
алуға меморандумға қол қойылып, 
астық сақтау қоймаларынан ұн 
өндіруші кәсіпорнына ақпан-тамыз 
айлары аралығына 13,6 тонна ұн 
бөлінген. Қазіргі кезеңде алғашқы 
340 тонна ұн жеткізіліп, 544 тонна 
ұн тасымалдану үстінде. 

– Облыс тұрғындары 478,7 тонна 
нанмен қамтамасыз етіледі. Қазіргі 
таңда тұрақтандыру қорында 261,5 
тонна ұн бар. Жалпы бірінші сортты 
нанның қымбаттауы астық нарығында 
сұраныстың ұлғаюынан болып отыр. 
Бүгінде облыста нан бағасы 80-85 
теңгеден, бөлшек саудада 90 теңгеден 
сатылуда. Ал әлеуметтік дүкендерде 
55 теңгеден аспайды, – деді өңірлік 
коммуникациялар қызметінде өткен 
брифингте облыстық ауыл шаруа-
шылығы басқармасының басшысы 
Талғат Дүйсебаев.

Қалтаны қысқан қымбатшылық 
жөнінде айтсақ, жыл басынан бері ұн 
7,9%, нан 13%, макарон өнімдері 16%, 
күріш 7,8%-ке өскен. Ал көкөністердің 
бағасы тіптен қымбаттағаны байқа-
лады. Мәселен, пияз 72%, қырыққабат 
93%, картоп 23%, қант 35% қымбат-
таған.  Бұдан бөлек соңғы бір аптаның 
ішінде азық-түлік өнімдерінің бес түрі 
1,5% өсіп отыр. 

Базар бағасын бағамдап қайттық. 
Дүкен жағалаған жұрт қай жерде 
арзан деп баға салыстырады. Ұн-
ның бағасы өскен. Ескі базар 
маңындағы дүкендерде 50 келілік 
1 сортты ұнның бағасы 10-11  мың 
теңге аралығында. Дүкен де тұрып 
байқағанымыз «Да рад» ұнына сұ-
раныс көп. Ал оның 50 ке лі лік 1 
сорты 11 мың теңге болса, жоғарғы 
сорты 12 мыңнан сатылуда.  

– Соңғы бір аптада күннен-күнге 
бағасы қосылып келуде. Ұн келген 
сайын 200 теңге қосылып келеді. 
Сондықтан біз де қосуға мәжбүрміз. 
Әзірге түрлі сорттағы ұн бар. Халық 
көптеп алып жатқан жоқ. Сауда бұ-
рынғыдай, – дейді «Асқар» көтерме 
дүкенінің сатушысы. 

Базардағы екі адамның басы қо-
сылса, алдағы уақытта ұн мен нанға 
тапшылық болатынын айтуда. Се-
бе бі қарапайым халық та бүгінгі 
ахуалды түсінген. Бір айналдырса 
шыр айналдырған қымбатшылық 
бұқараның бүйірінен қысып тұр. 
Тұр мысты түзейміз деген ой 
ертегіге айналатын секілді. Күн-
нен-күнге баға ның шексіз өсуі 
айлықтан-ай лыққа күнелтіп отыр-
ған қарапайым халықтың қалтасына 
салмақ.

Сонымен қатар 9-11 сынып 
оқушыларымен «Мен таңдаған 
мамандық» тақырыбындағы дөң -
гелек үстелге қатысып, оқу шы-
лардың қойған сұрақтарына жауап 
берді. Бітіруші түлектерге алдағы 
сынақтан мүдірмей өтіп, қалаған 
мамандықтарының иесі болуға 
тілек білдірді. 

– Ауыл мерейін асырған та-
лапты түлектер, сіздерге және 
білікті ұстаздарға алғысым ерек-
ше. Жылдағы ҰБТ көрсеткіші 
бойынша мектептің жоғары 
нәтижесін естіп, көріп келеміз. 
Осы үрдіс бәсеңдеп қалмай, 
алдағы ҰБТ нәтижесі бойынша 
жоғары көрсеткіш көрсетіп, ауы-
лымыздың мақтанышы болады 
деп сенемін. Үлкен сынақта сәт-
тілік серік болсын, – деді ауыл 
әкімі Еркін Әбдірайханұлы.

Аталған шарада білім-ғылым-
ға бет бұрып, республикалық 
және облыстық, қалалық олим-

пиадаларда дара шауып, жүлдегер 
атанған дарынды оқушылар әкім-
мен пікір алмасып, көкейтесті 
сұрақтарын қойды. Олар қол 

жеткізген жетістіктері мен алдағы 
жоспар туралы сөз қозғады. Жет-
кіншектер алдағы білім олим-
пиадаларына қатысып, топ жар-

ғандар қатарын толықтыруға уәде 
берді. Әкім егемен елдің тізгінін 
ұстайтын өскелең ұр пақтың оқу-
дағы нәтижелеріне тәнті болды. 

– Биыл мектепті 11 оқушы 
бітіріп, үлкен өмірге аяқ басқалы 
тұр. Оның ішінде 2 үздік оқу-
шымыз бар. Екеуі де қалалық, 
облыстық олипиадалардың 
жеңім  пазы. Бітірушілер ішінде 
физика-математиканы да, шы-
ғар машалықты да таңдаған оқу-
шыларымыз бар. Олар дәрігер, ІТ, 
құрылысшы, мұғалім, дизайнер, 
аспаз, шаштараз секілді сұ ранысқа 
ие мамандықтарды таң дауда. 
Балалар қандай ма мандық таңдаса 
да, жақсы нә тиже көрсетеріне 
біз сенеміз. Бәрінен үміт күтуге 
болады, – деді  биология пәнінің 
мұғалімі, 11 сынып жетекшісі 
Гүлмира Ахметова.

Бүгінде бұл мектепте 547 оқу -
шы білім алуда. Оның ішінде 
359 оқушы түрлі үйірмемен қам-
тылған. Бұл жалпы оқушының 65 
процентін құрайды. Қазіргі таңда 

білім ордасында спорт, қолөнер, 
өнер салалары бойынша 17 үйірме 
жұмыс істеп тұр.

– Біздер өздеріңе сапалы 
білім, саналы тәрбие беру үшін 
барлық жағдайды жасап келеміз. 
Ауылда, оның ішінде осы білім 
ошағында жыл сайын бала саны 
артып, соған сай білім сапасы 
да артуда. Сіздер үшін мемлекет 
қолдан келгеннің бәрін жасайды. 
Білімді, өнерлі адам қашан да өз 
жолын адаспай табады. Болашақ 
сіздердің қолда рыңызда. Сон-
дықтан білім алуда аянып 
қалмаңыздар, – деді ауыл әкімі 
Еркін Ахетов.

Оқушылар ауыл әкіміне өзде-
рінің ұсыныс-тілектерін білдіріп, 
естелік суретке түсті. Кездесу 
соңында ауыл әкімі мектеп ау-
ласында орналасқан «Ауыл әкімі» 
аллеясына оқушылармен бірге тал 
көшеттерін екті.

Ақтілек БЕрДІБАйҰЛЫ

ЖАзАсын өтегендерді
Жұмыспен қАмтудА кедергі Жоқ

АуЫл әкіМі оҚушЫлАрМеН кездеСТі

ҰН БАҒАСЫ 
ҚЫМБАТТАЙ МА?

мен тАңдАғАн мАмАндық

Басы 1-бетте

Басы 1-бетте

Көп КүтКЕН СуБСиДия
Қазір ай сайын емес, күн сайын өмір сүру қымбаттап 

жатқан заманда қоғамдық көліктің мәселесі одан сайын 
қиындай түсуде. Себебі жанар-жағармай мен автобөлшек 
бағасының өсуі бір жағынан қысса, екінші жағынан кешегі 
карантиннің шектеуі  қиынға соқты. 

– Халық арасында қоғамдық көліктің жүру кестесі мен 
арақашықтықты сақтамауы, аузы-мұрнына толтырып адам 
мінгізуі көп талқылануда. Әрине, қоғамдық көліктің сапалы, 
уақытымен жүруі бәріміз үшін маңызды. Ашығын айтқанда, 
пандемия салдарынан білім беру ұйымдары мен түрлі сала 
қызметкерлері қашықтан жұмыс істеді. Осы тұста жолаушылар 
азайып, жеке тасымалдаушы кәсіпкерлер шығынның орнын 
толтыра алмай, автобусын сатып, басқа кәсіпке кетті. 
Осылайша қоғамдық көліктер саны едәуір азайып қалды. 
Жасыратын несі бар, әлі күнге дейін орнын толтыра алмай 
отырмыз. Қазіргі кезде «Қызылорда автобус паркі» ЖШС-
нің материалдық-техникалық базасын жақсартып, ескірген 
автобустардың орнын жаңарту үшін 150 дана жаңа автобустар 
алуға қаржының экономикалық негіздемесі әзірленуде. 
Сонымен қатар әлеуметтік маңызы бар бағытқа қатынайтын 
жеке тасымалдаушыларға облыстық бюджеттен 400 млн теңге, 
ал «Қызылорда автобус паркі» мекемесіне 1 млрд теңге бөлінді. 
Осы орайда автобус паркіне қаңтар, ақпан айының есебіне 
сәйкес субсидия бөлінді. Алайда жеке кәсіпкерлерге бөлінген 
субсидия әлі күнге дейін игерілмей отыр. Оларға электронды 
төлем жүйесінің құрылғысын орнатқан жағдайда субсидия 
төленетінін бірнеше рет түсіндірдік. Өкінішке орай, жеке 
тасымалдаушылар электронды төлем құрылғысын орнатудан 
бас тартуда. Бүгінде қала тұрғындарының сұранысын қанағат-
тандырып, сапалы қызмет көрсету үшін жан-жақты зерттеулер 
жүргізіліп, нәтижелі жұмыстар атқарылуда, – деді қалалық 
тұрғын үй-коммуналдық шаруашылығы, жолаушылар көлігі 
және автомобиль жолдары бөлімінің басшысы Бауыржан 
Оспанов.

Алайда №21 қоғамдық көліктің жүргізушілері жеке 
тасымал даушыларға берілетін субсидияны сарыла күтіп 
жүргендерін айтты.

– Бригадирден жеке кәсіпкерлерге 400 млн теңге субсидия 
бөлінгенін естідік. «Ел құлағы – елу» демекші, жақсы жаңалық 
жерде жатпайды ғой. Әдепкіде қуандық. Бүгінде №21 қоғам-
дық көлікте шамамен 50 автобус жүр. Қазір солардың 12-і 
электрондық билет жүйесін енгізді. Алайда субсидия беріл-
меген соң қосқан жоқ. Жыл басынан бері әне береді, міне бере-
ді деп мойнымызды созып, күтіп отырғанымызға 4 ай болды 
ғой. Әлі жоқ, – дейді жеке кәсіпкер, №21 қоғамдық көліктің 
жүргізушісі. (Аты-жөнін газетке жазбауымызды өтінді.)  

КөЛІКтЕр КөБЕйСЕ...
Бүгінде бұл жергілікті халықтың басты арманы. Себебі 

Қызылорда қаласы күн санап іргесін кеңейтіп, өсіп келеді. 
Соңғы жылдары қала маңында жаңа тұрғын үйлер мен 
шағын аудандар пайда болды. Осыған байланысты қоғамдық 

көліктердің де бағыты өзгерді. Өткен жылы қалалық мәслихат 
депутаты Раушан Жәдігерқызымен сұхбаттасып,  «Қазіргі 
кезде қоғамдық көліктердің арақашықтығының ұзақтығын 
айтып,  шағымданушылар көп. Бұл мәселе қалай шешілмек?» 
деген сауал жолдадық.

– Қала бойынша 33 бағытқа, барлығы 585 автокөлік екі 
ауысыммен жұмыс істеуде. Оның ішінде 501 қоғамдық көлік 
жеке тұлғалардың меншігінде. Қарап отырсаңыз, көбі үлкен 
сыйымдылықтағы автобустар. Қазір №3, 19, 20 қоғамдық 
көліктері қысқарып кетті. Жасыратыны жоқ, бұл мәселенің бір 
арнаға түсуі қиындау болып тұр. Осыған байланысты арнайы 
комиссия отырысы өтті. Онда жан-жақты талқыланып, толық 
шешімін таба алмады. Сондықтан  қайта қаралады. Айта кету 
керек,  бүгінде қоғамдық көліктердің жүру бағытына арналған 
қалаішілік жаңа сызба дайын тұр. Алдағы уақытта осы 
мәселеге қайта оралып, жаңа сызбамен танысамыз. Сол кезде 
нақты әрі тиімді шешімі шығады деген ойдамын, – деген еді. 

Алайда қоғамдық көліктердің қалаішілік жаңа сызбасы 
бойынша әзірге өзгеріс байқалған жоқ. Биылдан бастап қолға 
алынады деген үміттеміз.  Айта кету керек, тек қана №11 
қоғамдық көліктің ғана бағыты өзгерді. Қазіргі кезде халық 
таңертеңгілік және кешкілік уақытта қоғамдық көліктерге 
мінуге бетінен басады. Тіпті қала сыртына шығатын 
маршруттың арасы алшақ. Жазда ештеңе емес, қыста қиын. 
Кешкі уақытта қоғамдық көліктің көлеңкесін де таппай, 
амалсыздан таксиге мінесің. Міне, тұрғындардың күнде 
көретіні осы. 

тЕрМиНАЛҒА тЕз үйрЕНДІК
Қазіргі кезде «Қызылорда автобус паркіне» қарасты 

қоғамдық көліктерде жол жүру ақысы электронды төлем 
арқылы жүргізіледі.  Қала тұрғындары мұны тез үйренді. 
Электронды төлем карталарын жаппай ала бастады. 

– Қызылорда қаласында 2019 жылдың қазан айынан бас тап, 
мемлекеттік-жеке меншік әріптестік негізінде келісім-шарт 
жасалды. Осы лайша төрт жақты келісім-шартқа қол қойылды. 
Оған облыстық автомобиль жолдары басқармасы, қалалық 
тұрғын үй коммуналдық инспекциясы автомобиль жолдары 
бөлімі, «AlemPay» ЖШС мекемесі мен «Қызылорда Автобус 
паркі» ЖШС мекемесі қатысты. Жаңа жүйе 2020 жылдың 
қаңтар айынан бастап жүзеге асу керек еді. Алайда өздеріңізге 
белгілі карантиндік жағдайға байланысты кешікті. 2021 
жылдан бастап автобус парктің меншігіндегі 135 автобустың 
105-не электрондық билеттік жүйе енгізіл ді. Сондай-ақ оларға 
қай жерде, қай бағытта, қандай жылдам дықпен бара жатқанын 
анықтайтын GPS орнатылды. Осыған дейін кондукторлар 
жұмыс істеді. Алайда қазір біз олардың қызметін тоқтаттық. 
Жаңа жүйені енгізудің негізгі мақсаты – қолма-қол ақша 
төлейтін адамдардың санын азайту. Өздеріңізге мәлім, ақша 
жүрген жерде түрлі келеңсіздіктер орын алады. Алдағы 
уақытта сол келеңсіздіктің алдын алу үшін бұл жоба тиімді 
болмақ. Қазір барлығын жүргізушінің қызметтік міндетіне 
кіргіздік. Олар қауіпсіздік ережесін барынша сақтап, 
жұмыс істеуде. Бұл мәселені өте жақсы қозғап отырсыздар. 

Жергілікті халық арасында «жолақыны неге жүргізушілер 
алады?» «олардың міндеті әрбір жолаушыны діттеген жеріне 
аман-есен жеткізу емес пе?» деген пікірлер жиі көтеріліп жүр. 
Алайда біз жұртшылықтың электронды билетті қолдануға 
көшуіне жұмыс істеудеміз. Қазіргі кезде электрондық тө лем 
– 85, қолма-қол төлеу – 15 процентті құрап отыр. Расында, 
ең бастысы жолаушылардың қауіпсіздігі. Сондықтан жауап-
кер шілікті сезінетін, адал жұмыс істейтін тәжірибесі мол 
жүргізушілерді жұмысқа қабылдаймыз. Бұл мәселе оң ше-
шімін табу үшін Сыр өңірінің халқы толық электрондық билет 
жүйесін пайдалану қажет. Сол кезде жүргізушілерге де көп 
салмақ түспес еді, – деді «Қызылорда автобус паркі» ЖШС 
директоры Руслан Ерсұлтанұлы.

Бұрын әр автобус жүргізушісі жоспарға жұмыс істейтін. 
Егер табыс жоспардан асса, жүргізуші мен кондуктордың 
қалтасында қалады. Жасыратын несі бар, бұл автопарк 
қызметкерлерінің күнделікті шай-суын айыратын. Енді 
төлем терминалдары шыққаннан кейін ақша электронды 
түрде есеп те леді. Электронды төлеу көлеңкелі ақшаны 
айналымға шығарады. Салық төленеді. Автопарк қызмет-
керлері тұрақты айлыққа жұмыс істейді. Ол кезде жүргізуші 
де жоспар орын даймын деп аялдамалар арасында жан 
ұшырмайды. Бір сөзбен айтқанда, бұл автопарк үшін де, 
оның қызметкерлеріне де тиімді. «Қызылорда автобус паркі» 
директорының айтуын ша, мемлекеттен бөлінген 1 млрд 
теңге субсидия бір күнде беріл мейді. Ол қаражат атқарылған 
жұмысқа байланысты ай сайын әр түрлі мөлшерде бөлінеді. 
Бұл автобус жүргізушілерінің жалақысы мен автопрактың 
ішкі шығынына кетеді екен. 

Қорыта айтсақ, қоғамдық көліктердің қызметін жандан-
дыру керек. Халық қашанғы шырылдай береді. Мұның бір 
шешімі табылмауы мүмкін емес. Бүгінде бір-бірін итермелеп, 
автобусқа сыймаса да мініп кетуге асыққан жұртты көріп, 
іштей қынжыласың. Дегенмен қоғамдық көліктің жыры бүгін 
ғана пайда болған жоқ. Күні ертең де шешіле қоймасы анық. 
Десе де мәселені ушықтырмай, жергілікті билік ең алдымен 
халықтың үніне құлақ асса екен.

ҚоҒАМдЫҚ көлік: 
кешіккеН АвТоБуС, 
көп күТкеН СуБСидия

Басы 1-бетте

Қазіргі кезде «Қызылорда автобус паркі» ЖШС-нің 
материалдық-техникалық базасын жақсартып, ескірген 
автобустардың орнын жаңарту үшін 150 дана жаңа 
автобус алуға қаржының экономикалық негіздемесі 
әзірленуде. Сонымен қатар әлеуметтік маңызы бар 
бағытқа қатынайтын жеке тасымалдаушыларға 
облыстық бюджеттен 400 млн теңге, ал «Қызылорда 
автобус паркі» мекемесіне 1 млрд теңге бөлінді. Осы 
орайда автобус паркіне қаңтар, ақпан айының есебіне 
сәйкес субсидия бөлінді. Алайда жеке кәсіпкерлерге 
бөлінген субсидия әлі күнге дейін игерілмей отыр. Оларға 
электронды төлем жүйесінің құрылғысын орнатқан 
жағдайда субсидия төленетінін бірнеше рет түсіндірдік. 
Өкінішке орай, жеке тасымалдаушылар электронды 
төлем құрылғысын орнатудан бас тартуда. Бүгінде 
қала тұрғындарының сұранысын қанағаттандырып, 
сапалы қызмет көрсету үшін жан-жақты зерттеулер 
жүргізіліп, нәтижелі жұмыстар атқарылуда.

Ақмешіт АптАлығы

«Ақмешіт апталығы» газетінің 
он жылдан бергі оқырманымын. 
Оқып қана қоймай, өзімнің мақа-
лаларым да шығып тұрады. Сондай-
ақ бірнеше рет тілшілер мен туралы 
да жазды. 

Адамға ас-судан кейінгі бірін-
ші қажеттілік рухани байлық. 
Оның кілті – кітапта, содан кейін 
бояуының иісі кеппеген күйі 
қолымызға тиетін газетте десем 
қателеспеймін. «Ақмешіт апталығы» 
газетінің орны мен үшін ерек. Үлкен 
форматта шығып жатқан газеттің 
көтерер жүгі артып, салмағы да 
еселене түссін. Үнемі адам жанына 

рухани нәр беретін 
ізденісті материалдар 
шығып тұрады. Осы 
орайда тер төгіп, 
газет жанрын байытып 
келе жатқан қаламгерлер 
қауымына қалың 
оқырман атынан шын 
ризашылығымды білдіремін.

Нұрлыбай 
ҰЛЫҚБАНҰЛЫ,

Қазақстанның Құрметті 
құрылысшысы,

ҚР Журналистер 
Одағының мүшесі

Алғашқы еңбек жолым «Ақмешіт 
апталығы» газетінен басталды. 1997 
жылы университеттен дипломды қолға 
ал ған нан кейін Сыр журналистикасы 
тари хында алғашқы тәуелсіз басылым 
«Ақмешіт апталығына» келдім. Оған дейін 
облыстық, республикалық газеттерде әр 
жанрда материалдарым шығып, ұжыммен 
байланыста болғанмын. Ол кезде газеттің 
бас редакторы Әділхан Бәймен, орынбасары 
Аманжол Сақыпұлы еді. Газетке келген 
беттен-ақ бас редактор маған газеттің соңғы 
бетінің жүгін көтеруді тапсырды. Соңғы бет 
«Қуақы» деп аталатын әзіл-сықақ беті. Әзіл 
жазу ақпарат пен мақала жазудан басқа, стилі 
бөлек, сатиралық жанр. Содан қаламымды 
сатира мен юморға батырып, әзіл бетін апта 
сайын шығарып тұрдым. Авторлармен де 
байланысып, талай дүниелер жарық көрді.

Биылдан бастап «Қуақы» беті «Ақмешіт 
апталығы» газетінде қайта қолға алыныпты. 
Айына бір рет шығатын әзіл бетін үзбей 
оқып тұрамын. Сол кезде апталықтың өзге 
басылымдардан ерекшелігі, бірінші бетке 
белгілі тұлғалардан сұхбат алып, көлемді 
етіп беру болатын. Мен де талай тұлғалардан 
сұхбат алдым. Сол кезде «Ақмешітке» сұхбат 
бергісі келетін, көрінгісі келетін жандардың 
көптігін байқадым. Тіпті, сұхбаттың кезе-
гінде тұратын. Осылайша газет оқырманның 
жүрегінен орын алды.

Мен редакцияға алғаш келген кезде 
журналистердің жазған-сызғанында еркіндік 
болды. Проблемалық мақала, сұхбат болсын, 
репортаж жасасын, шынайы болатын. Сын 
жазылса, оған салқынқанды қарайтын. Кейін 
қоғамда қысым пайда болды. «Бұқаралық 
ақпарат құралдары туралы» заңда шектеулер 
қойылды. Журналистің кәсіби қызметіне 
араласа бастады. Демократиялық үрдістерге 
сызат түсті. 

2004 жылдың салқын күзі ауыр тиді. 
Газеттің негізін қалаған ағамыз, Сыр өңірі 
журналистикасында өзіндік қолтаңбасы 
бар, газеттің бас редакторы Әділхан Бәймен 
дүниеден озды. Осы сәтте 1994-2000 жылдар 
аралығында басылымның бас редакторының 
орынбасары болған Аманжол Сақыпұлы 
құлап бара жатқан басылымға демеу берді. 
Ауыр сәтте мені шақырып алып: «Нұрлан, 
жағдайды түсініп отырсың. Әдекеңнің жары 
бізге газетті шығаруға көмек сұрап отыр. 
Біз Әдекең алдында шәкірттік міндетімізді 
орындауымыз керек. Мен осы жылдың аяғына 
дейін екі ай газеттің шығынын көтерейін. 
Сен газеттің редакторы болып қызмет ет» 
деді. Мен алғашқы ұстазым ретінде екі ай 
шығаруға келістім. Бірақ газеттің соңғы 
бетіне өзімді «бас редактор» деп жазуды 
әруақ алдында жөн көрмейтінімді айттым. 
Есесіне Әдекеңнің аты-жөні ұмытылып 
қалмау үшін «газеттің негізін қалаған 
Әділхан Бәймен» деп жазуға келістік. 2005 
жылы газеттің меншік иесі «ASU» баспа 
үйі ЖШС болып, қайта тіркелді. Осылайша, 
2005-2007 жылдары «Ақмешіт апталығы» 
газетінің бас редакторы қызметін атқардым. 

Жаныма жақын басылымды қолға 
алғанда бірден жоспар құрып, бастап кеттік. 
Сол жылдары газеттің таралымы 2000 болды. 
Сыр өңірінің әдеби-тарихи басылымы 
болып өзгерген газетке жаңа арнайы беттер 
қосылды. Жастар үшін «Толқын» деген бет 
ашып, жас журналистерді, студенттерді 
оқырман ретінде тарттық. «Тағылым» беті 
арқылы тәлім-тәрбиеге мойын бұрдық. 
«Алақай» балаларға арналған бет мектеп 
оқушыларының шығармашылығына арнал-
ды. Оқырманның тарихи жадын жаңғыртуға 
тырысып, тарихи мақалалар жариялап 
тұрдық. Қазақ тілінің мәртебесін көтеруге 
күш салдық. Ұлттық салт-сана, әдет-
ғұрыптың жандануына мән бердік. Сондай-
ақ, әзіл мен әңгімелер «Қуақы» бетінде 
тұрақты беріліп тұрды. 

Сыр өңірінің мәдениеті мен өнеріне, 
әлеуметтік дамуына ақпараттық қолдау 
білдіруді мақсат тұтқан «Ақмешіт апталығы» 
газетінің ұжымына шығармашылық шабыт, 
толағай табыс тілеймін!

2011 жылы «Ақмешіт 
апталығы» газетінің редак-
торы қызметінде болдым. 
Осы жылы ҚР Байланыс 
және ақпарат министрлігіне 
қайта тіркелген «Ақмешіт 
апталығы» газетінің тари-
хындағы екінші кезең еді. 
Ба сылымның құрылымы мен 
бағыты да өзгерді. Басылым 
«қалалық қоғамдық-саяси 
газет» болды. Қала әкімдігінің 
жанынан «Қызылорда ме-

диа» кәсіпорны құрылды. 
Ай туға оңай болғанымен 
жаңа кәсіпорын құру дегенің 
қаза бат шаруа екен. Үш ай 
табанымыздан тозып, түрлі 
мекеме араладық. Ерекше 
айта кету керек, газеттің 
дизайнын өзгертіп, түрлі-
түсті форматта шығара бас-
тадық. Қалада атқарылып 
жатқан жұмыстарды кеңірек 
көрсеттік. Мәселен, «Бүгінгі 
мен бұрынғы», «Сырт көз» 

айдарлары жарыққа шықты. 
Арнайы беттер жасадық.

Осылайша сыни мате-
ралдар бере бастадық. 
Аз уақыт ішінде таралым 
1,5 мыңнан 5 мың данаға 
өсті. Осы жылы газеттің 
мекенжайы өзгеріп, Қызыл-
орда қаласы, Бөкейхан кө-
шесіндегі ғимаратқа көшті.  
Ол ғимараттың ішкі жөндеу 
жұмыстарын редакция ұжы-
мы өзіміз келіп істедік. Бұл да 

естен кетпес қызықты сәттер. 
Ешкімді көмекке шақырмай-
ақ сенбі, жексенбі күндері 
келіп, барлық кабинетті 
әктеп, сырладық. Әкімдік 
бөлген қаржыға «Toyota 
Hiace» автокөлігін алдық. 
Редакцияның бүкіл мүлік-
мүккәмалын жаңарттық. 
Әкімдік «Hiace» автокөлігін 
алыңыздар деді. 

Дәл сол кезде Жапонияда 
үлкен апат болып, көліктерін 
сыртқа шығармай қойды. 
Бәріміз жан-жақтан іздедік. 
Күн өтіп бара жатыр. 
Бөлінген ақшаны тезірек 
игеріп, көлік алу керек. Сол 
уақытта Арабия шығарған 
көліктерді әкеп сататындарды 
таптық. Бірақ қымбаттау 
болды. Сөйтіп жүргенде 
Астанаға іс-сапармен барып,  
сол жақтағы автосалоннан 
таптық. Онда да жалғыз 
«Toyota Hiace» тұр екен. 
Соны көріп, алып үлгердік. 
Ең бірінші көлікті көргенде 
редакция ұжымының қуан-
ғанын көрсеңіз. Бәріміз 
балаша мәз болып, суретке 
түскеніміз бар.

2014 жылдың қаңтар айынан 
бастап газет «Сыр медиа» ЖШС 
қарамағына өтті. Осы тұста 
«Ақмешіт апталығы» газетінің 
бас редакторы болып қызметке 
кірістім. Ең алдымен қазақ тілінің 
бұрмалануына жол бермеуге 
теңеу лерді орынды қолдануға, 
сөздің астарын түсінуді наси-
хаттауға мән бердім. Осыған 

байланысты «Құлағыңа алтын 
сырға» деген теңеуді 

оңды-солды қолданып 
жүргеніміз туралы 

«Редактор бағанына» 
жаздым. Ондағы 
бас  ты мақсатым – 
көпшілікке ой салу 
еді.

Негізі «Ақмешіт 
апталығы»  – менің 

жаныма жақын ба -
сылым. Осы газет-

тің негізін салған 
Әдекеңнің жақсылығын 

көп көрген адаммын. Осын-
дай асқар таудай ағалардың 

аялы алақанын сезінгенімнен 
болар, кей-кейде өзімнен кейінгі 

толқынға қанша лықты жақсылық 
істей алдым және ағалардың ізгі 
жолын жалғастыра алдым ба  екен 
деп ойлаймын. «Аштықта жеген 
құйқаның дәмі кетпес» дегендей, 
маған әкемдей қамқор болған 
Әдекеңнің идеясын жалғасты-
ру – бас редактор болу үлкен 
жауапкершілік жүктеді. Мен осы 
кездерде барынша тіл тазалығын 
сақтауға тырыстым. Сондай-ақ 
ел ішінде айтылып жүрген кей 
сөздердің дұрыс-бұрыстығын 
ажыратуға «Ақмешіт апталығы» 
газеті үлгі болса екен деп бар 
күш-жігерімізбен жұмыс істедік. 
Газет беттерінде қаланың тыныс-
тіршілігінен бөлек, тарихи, та-
нымдық тақырыптарға баса назар 
аударылды. 

Басылымдардың бір ғимаратқа 
бірігуі Сыр журналистикасына 
серпін әкелді. Атап айтсақ, 
Т.Жүргенов атындағы шығарма-
шылық үйінің салынуы, редак-
циялардың материалдық-техника-
лық базамен қамтамасыз етілуі 
газет мазмұнына да оң әсерін 
тигізді.

«ҚуАҚЫ» КЕЛІп ҚуАНттЫ
«Ақмешіт апталығы» газеті аймақтағы бірінші шыққан тәуелсіз 

басылым. 1994 жылы 15 сәуір күні алғашқы саны шықты. Бас редакторы 
Әділхан Бәймен деген ағамыз болды. Өте керемет кісі еді. Сол кезде 
«Ақмешіт апталығының» «Қуақы» беті әзіл-оспаққа арналды. Мен 
редакцияға әдепкіде жарты күн, кейін толық жұмыс күнімен орналастым. 
Сөйтіп, «Қуақы» бетін жүргіздім. 

Әдекең дүниеден өткеннен кейін жанашыр азаматтардың арқасында 
газет бүгінге дейін үзбей шығып келді. Бірақ әзіл-оспақ, сын-ысқақ 
беті жабылып қалған еді. Биылдан бастап қайта ашылып, айына бір рет 
шығып тұр. «Қуақы» бетінің қайта жарыққа шыққанын көріп, қуандым. 
Содан бірнеше мақаламды редакцияға әкеп бердім. Қазір әр әзіл бетінде 
менің де материалым шығуда. «Сын түзелмей, мін түзелмейді» демекші, 
сыннан қашпауымыз керек. Керісінше одан нәтиже шығару қажет. 
Қоғамда бәрі 100 процент тап-таза, түп-түзу емес. Бұрын да, бүгін де, 
болашақта да керемет болмайды. Сондықтан сынды да орынды қабылдай 
білген жөн. «Ақмешіт апталығы» газетінің таралымы, оқырманы көп 
болсын. Әсіресе, мен сияқты «Қуақы» бетін асыға күтетін, әзіл-оспаққа 
жаны құмар жандар арта берсін. 

Қазыбек ӘШІрБЕКҰЛЫ, 
сатирик, Қазақстан Журналистер одағының мүшесі

«Ақмешіт апталығы» – нарық 
заманымен бірге жасасып, алғашқы 
тәуелсіз газет ретінде өзіндік тарихи 
жолы бар, ескінің көзі, естінің сөзі 
сақталған үлгісіне сәйкес, шығар-
машылық шеберханасы саналды. 
Сондықтан маған дейінгі бас 
редакторлар өз деңгейінде қызмет 
атқарды.

Мен газетке 2020 жылы бас 
редакторлық еттім. Ең алдымен безен-
діруге байланысты барынша күш 
салдық. Сондай-ақ рубрикаларға назар 

аудардық. «Қияндағы танымал қан-
дастар», «Бет қатталып жатқанда...» 
тағы басқа да өзгеріс енді. 

Журналистік жедел топ құрылып, 
жаттанды әдеттен аттап, ауыл 
әкімдеріне ешбір ескертусіз ауыл 
өмірі туралы жан-жақты мақалалар 
топтамасы беріліп отырды. Бұл қызық, 
әрі кез дейсоқ оқиға болатын. Кейбір 
ауыл әкімдері реніш білдіріп те жатты. 
Есесіне, жасандылықтан гөрі таза іс 
көрсеттік. Бұл басылымның таралымын 
едәуір еселеді.

Бір күні 
әлеуметтік дү-
кен туралы жазу-
ға бет алдық. Әуелі 
«Құла гер» шағын ауданынан бастадық. 
Дүкен алдында кезек күткен тұтынушы 
бар шылық екен. Біз тексеруші орган 
секілді дүкенге кіріп бардық. Сатушы 
сасқалақтап қалды да тауарлар түрін 
түсіндіріп бақты. Дәл осы мезет қыз 
жетектеген бір әйел: «Сіздер нағыз 
журналист болсаңыздар, менің сұрағым 
бар. Меніңше барлық тақы рып газетте 
көтерілуі тиіс ғой, мына қасымдағы 
қызым балабақшаға ба рады. Кішкентай 
болса да сурет салғанды ұнатады», – 
деп ұялы телефондағы бірнеше фотоны 
көрсетті. Мен дереу оны жазып  алдым 
да келесі нөмірге жариялап жібердім. 
Осыдан кейін не болды дейсіз ғой, әлгі 
әйел газетпен байланысты күшейтті. 
Тіпті өзі қызмет істейтін балабақша 
қызметкерлері түгелдей «Ақмешіт 
апталығына» жазылды. Бір мақаланың 
әсері осындай нәтиже берген. 

Дүйсенбек АяШҰЛЫ,
2014-2015 жылдардағы редактор:

«көлік МіНгеН күН»

Мұрат ЖЕтпІСБАЕВ
газеттің 2011-2012 жылдардағы редакторы:

«тіл тАзАлығы – ел тАғдыры»

1994 жылы 15 сәуірде – «Ақмешіт апталығы» 
газетінің алғашқы саны жарық көрді. Осыдан тура 

28 жыл бұрын газеттің іргетасын қалап, қазақ 
руханиятына үлес қосар  басылымға айналдырған 
Әділхан Бәймен болатын. Одан кейін әр жылдарда 

газеттің бас редакторы қызметін атқарған 
Нұрлан Көбегенұлы, Нұржан Нұрмағанбетов, 

Нағымжан Сауяев, Мұрат Жетпісбаев, 
Дүйсенбек Аяшұлы, Әділжан үмбет, Қаныбек Әбдуовтің 

басылымда қолтаңбасы қалды. Басылымның тағы бір белесінде 
редакторлар естеліктерін топтастырдық. 

Нұрлан Көбегенұлы, 
газеттің 2005-2007 жылдардағы 
редакторы:

«ЖАНЫМА ЖАҚЫН 
БАСЫлЫМ»

«Бір МАҚАлАНЫң НәТиЖеСі»
Қаныбек ӘБДуОВ, газеттің 2020 жылғы редакторы:

оқырмАны бАр гАзеттің ғұмыры ұзАқ

 Газет – қашан да оқырманымен 
ғұмырлы. Оқырманы жоқ басы-

лым – қанаты жоқ құспен тең. 
Бала күнімнен газет-журнал, 

кітапты сүйіп оқимын. Қазіргі 
жастарға таңқаламын. Кітап 
оқи бермейді. Солардың қалай 
таң атырып, кеш батыратынын 

ұқпаймын. Жаңалықтың жар-
шысы болған «Ақмешіт апталығы» 
газетінің тұрақты оқырманымын. 

Көптен бері жазылып оқимыз. Газет 
оқымасам, бір дүние кем боп тұрғандай 
көрінеді.

Газет аяқтың астына тастай салатын 
оңай дүние емес. Бұл қаншама 

еңбектің нәтижесі. Газет бетінде қанша 
адамның тағдыры, бейнесі, суреті 
салынады. Тарихымыз жазылады. 
Сондықтан оның әр нөмірін сақтап, 
жинап жүремін. «Ақмешіт апталығы» 
газетіне дәл қазір шығып жүрген 
арнайы беттері ұнайды. Сондай-ақ 
көкейдегі жүрген сауалдарды дөп 
басып, сол тақырыпта сараптамалық 
мақала жазады. Әлем жаңалықтарынан 
хабардар ететін «Әбігер әлемінің» 
өзі ұтымды ойлап табылған айдар. 
Аударманы жақсы оқимын. 

Жамал СЕрМАХАНОВА,
қала тұрғыны, көп балалы ана

гАзеТ оҚЫМАСАМ, Бір дүНие кеМ 
Боп ТҰрҒАНдАЙ көріНедібАсылымның әр нөмірін АсығА күтеміз

«Көлік мінген күн»

«газет – 
халықтың көзі, 

құлағы һәм тілі» 
деген ұлт ұстазы Ахмет 

Байтұрсыновтың бұл сөзі 
дәл қазіргі кезде өз маңызын 

жойған жоқ. Адам қанша 
жерден ғаламтор желісіне 
шырмалғанымен, бәрібір 
мерзімді басылымдардан 

қол үзбек емес.

Ақмешіт АптАлығы

СЕН турАЛЫ
Сен аспанның жасындасың,
Гүліндесің үміттің. 
Жоқ болсаң да қасымдасың,
Қалғандарын ұмыттым. 

Сен көктемнің кешіндесің,
Сөзіндесің ұлы әннің. 
Әйтеуір сен есімдесің, 
Ұмытпайтын шығармын. 

Қобыз кеудем мұңындасың,
Жүрегімнің сертінде. 
Өмір деген ұғымдасың,
Ақ жаңбырдың көркінде.

Сарқылмаған төзімдесің,
Жан толқытар байламда. 
Өзімдейсің, өзімдесің,
Сен тұрасың айнамда. 

Көктің нұры таусылмасын,
Гүліндесің үміттің.
Жүрегімнің даусындасың,
Қалғандарын ұмыттым. 

Дина БөКЕБАй

ҚАЛАҒА КЕЛШІ!
Айна су құшқан ай тәнін,
Дария бойы бақ бар-ды,
Сұп-сұр боп кешіп қайтамын,
Сап-сары жапырақтарды.
Қалаға келші!

Үзіліп кетсем, разымын,
Үздігіп, бәлкім, жыр күттің.
Қарадай жүріп қажыдым,
Қамытын шешіп тірліктің,
Қалаға келші!

Тамшы боп біткен бәріне,
Таңғы шық – жасым тұп-тұнық.
Кеудемде мынау әлі де
Жүрегім барын ұқтырып,
Қалаға келші!

Сарғайтып күздің самайын,
Жапырақ құлар – бос үміт.
Өлеңімді алып қалайын,
Ойлы көзіңнен көшіріп,
Қалаға келші!

Білсең ғой, жаным – баладай,
баса алмай жатқан солығын.
Қалада аз күн қала ғой,
Өмірім менің, өмірім!

Аружан ОрАЛБАй

СЕзІМІМ МЕНІң – 
БАСтЫ КЕйІпКЕр
Сезімім менің – басты кейіпкер, 
Жүректің хақын өтер ем.
Көзіңнен тамған жасты құйып бер,
Сен үшін көзе көтерем!

Сағыныш иісің тек естен кетті,
Төбемде қара бұлт тұрмақ.
ал-қызыл шарап өңештен өтті,
Сенің жасыңдай құп-құрғақ.

Құдайда қойған бәсе ойлап бәрін,
Мұңымды естірттім сөз ара.
Мен бүгін қатты масайрап қалдым,
Масайрап қалдым бозаға.

Жырымды тынбай жаттап ең күнім,
Ерніңде өлең күнде еріп.
Құдайға сені мақтап ем бүгін,
Тілімде қалды  күрмеліп.

Сендік қасірет тәнін жалмады-ау,
Жанын жалмады-ау және аздай.
Біздің дұғалар қабыл болмады-ау,
Ниетсіз қылған намаздай.

Санама ойлар сақталып кепті,
Сезімге жүрсем құр шөлдеп.
Мұңымды менің ақтарып кетті,
Ақтарып кетті бір шөлмек.

Уәделеріңнің күні шертілді,
Айналсын бәрі, бәрі отқа.
Мен бүгін сенің ұлы сертіңді,
Айырбастадым шарапқа.

Әли АСҚАр

Болатбек Мырзағалиұлы, 42 жаста: 
1. Жас кезімізде «Валентин күнін» атап өтетінбіз. 

Қазір 15 сәуір – Ғашықтар күні деп белгіленгенін 
естіп жүрміз. Жастар тойлайтын шығар.  Отбасы-
мызбен атап өтпесек де, келіншегіме сыйлық 
жасаймын. Әйел-ана барлық құрметке лайық. 

2. Ғашық болу – уақытша құмарлық. Осы 
кезеңнен өткендер нағыз махаббатқа ауысады. 
Шынайы махаббат уақыт өте келе қалыптасады 
және дамиды. Сіз серіктесіңізді жақыннан тани 
бастайсыз, өмірді бірге сүруге құлшыныс болады. 
Барлық кемшіліктерді шын сезім арқылы жеңіп, 
қарым-қатынас өмір бойы сақталады. Біз де 
ғашықтық кезеңнен өтіп, махаббатқа жалғасып 
жатырмыз. Шүкір 2 баламыз бар.  Осылайша 
балаға, отбасыға деген сезімдер нығая түседі. 
Бүкіл әлемді өзіне бағындырған ұлы күш иесі – 
бұл махаббат. 

3. Қыздың алдында тізерлеу кейін сәнге шықты 
ғой. Ондай жағдайларды көріп жүрміз. Дегенмен 
қазақ жігіттері намысшыл ғой. Басты ие беруге 
болмайды деген ойдамын. Негізі, ақылды қыз ер 
азаматты өз алдына тізе бүктіртпейді.  

4. Егер махаббат үстемдік етсе, мансаптық 
жеңістерден бас тарту қажет. Мансап пен отбасы-
ның арасында қалатындай жағдай болса, отбасын 
таңдаған дұрыс. Мансап кез келген уақытта аяқ-
талады. Белгісіз жерден күйіп кетуіңіз мүмкін. Ал 
отбасын сақтай отырып, түрлі жағдайда жетістікке 
жетуге мүмкіндік бар. Қалай да екі жарты бір бүтін 
болып, биікке талпынуға болады. 

гүлзат Маратқызы, педагог-психолог:
1. Мерекені тойламаймыз. Әрбір адам өз 

сүйгеніне жылы сөз айту үшін белгілі бір күнді 
күтуі қажет емес. Шын ғашықтар әрбір күнді мереке 
ете алады. Егер де осы күнді белгілеп, мереке етіп 
жатса қарсылығым жоқ.  Тек оның бағытын бұру 
керек. Мұны отбасылы жандар арасында тойлауды 
қалыптастыру қажет. Шын махаббаттың көрінісін 
балаларына көрсетіп, шынайы сезімдерін білдіріп 
отырады. Бала да бір-бірін жақсы көретін ата-
анасы бар екенін көріп қуанады. Баланың өз-өзіне 
деген сенімі пайда болады. Ал соны тойлап, дабыра 
қылып жүрген жастар терең мағынасын түсініп 
жатыр ма? 

2. Ғашықтық тұрақты болса махабат қалып-
тасады. Ал махаббат – үйлесім, түсінік, сүйіс-
пеншілік, құрмет. 

3.  Қыз алдында тізерлеп отырып ұсыныс жа-
сайтын көрініске қарсымын. Жастардың елік-
теушілігі деп білемін. 

4. Махаббатты таңдаймын, махаббат әр 
нәрсенің бастауы деп білемін, махаббатпен 
жасалған дүниеде нәтиже бар. Мансапқа содан 
кейін де қол жеткізуге болады. 

Шапағат Сейітқасым, 29 жаста:
1. Жоқ, тойламаймын. Біз үшін аса қатты 

маңызы жоқ. Сосын «дәл осы күнді тойламадық, 
күйеуім немесе жігітім гүл әпермеді» деп 
ренжіп жүретіндерге таң қаламын. Ең бастысы 

бір-біріне деген сыйластық. Жақсы көру. 
Ал жақсы көретін адам мерекесіз де сыйлық 
сыйлай алады. 

2. Ғашықтық – махаббаттың жемісі. Ғашық-
тық – ұнату, жақсы көру, бауыр басу ойлау. Бұл 
ғашық болған жанның басынан өтетін керемет 
сезім. Осы сезім нәтижесі махаббат. Махаббат – 
сезім, сыйластық түсіністік.

3. Құптамаймын. Мен үшін ерсі қылық. Ер 
азамат атына сай жасау керек деген ойдамын. 
Негізі қазақта мұндай дәстүр болмаған. Бүгінде 
сәнге айналып барады. Есте қаларлықтай сипатта 

болғанымен тізе  бүгіп, ұсыныс жасау – артықтау 
деп білемін. Шынайы сезімін жеткізудің басқа 
да тәсілдерін жасауға болады. Ер адам әркез 
жоғары сатыдан көрінуі тиіс. 

4. Махаббатты таңдар едім. Махаббатсыз еш-
теңенің мәні жоқ.  Адам өмірге келген соң атақ 
пен мансап қуу үшін емес, ұрпақ сүйіп артынан 
із қал дыру үшін келеді деген түсініктемін. 

Барлығы уақыттың еншісінде екенін ұмытпау 
керек.

Нұртуған Батырбайұлы, 28 жаста: 
1. Бір күн ғашықтар күні деп белгіленгені 

дұрыс қой. Отбасылы жандар бір-біріне көңіл 
бөліп, сыйлық жасайды. Атап өтіп, тойлау мақсат 
емес. Сондай күннің бар екенін ескеріп, бір-
біріне жылы көңіл танытып, сыйластық білдірсе 
жетіп жатқан сияқты. Әйтпесе, тіршіліктің 
қамымен жүріп, көңіл аударуға уақыт та бола 
бермейді. Ал бойдақтар тойлап, сыйлықтарын 
жасап жатқанын көріп жүрміз. «Махаббатсыз 
дүние бос» деген ғой. Жылына бір рет осы күнге 
уақыт арнап, ерлі-зайыптылар бір-біріне көңіл 
білдіргеннің еш әбестігі жоқ деп ойлаймын.

2. Ғашықтық басқа, махаббат бөлек дер 
едім. Жастықтың буымен қаншама қыз-жігіттер 
бір-біріне ғашық болып қалып жатады. Алайда 
оның уақытша екендігін байқап жүрміз. Ара-
тұра ғана бір рет ғашық болып, сүйгеніне 
қосылғандар кездесетін шығар. Дегенмен 
ұлы махаббат үйленгеннен кейін басталатын 
секілді. Отау құрғаннан бастап махаббаттың 
сынағы басталады. Сол сынақтарға төзіп, жеңе 
білген жандар арасында нағыз махаббат бар 
деп есептеймін. Адамгершілік, мейірімділік, 
сүйіспеншілік, сыйластық, патриоттық сезім 
және де барша сезімдердің түпқазығы – 
махаббат.   

3. Жігіттің қыздың алдында тізерлеп тұрып, 
«Маған тұрмысқа шықшы» – деп өтініш жасауы 
қазақ жігітіне үлкен сын. Менің пікірім қыздарға 
ұнамауы мүмкін. Бірақ мен олай ұсыныс жасамас 
едім. Себебі ер адам әйел затынан қашан да бір 
саты жоғары тұрады. «Оның несі айып?» дейтіндер 
бар. Арамызда да тізерлеп ұсыныс жасағанын 
мақтаныш қылатын жігіттер жетеді. Бұл нағыз 
«романтика» дейді-мыс. Дәл осылай ұсыныс 
жасау жігіттің ерсі қылығы. Қыздың алдында 
тізерлемей-ақ шынайы сезімін көрсетуге болады. 

4. Бұл туралы әлі ойланбаппын. Шын жақсы 
көретін қыз болса, қандай жұмыс болса да шыдайды 
деген ойдамын. Бірақ та қазіргі уақытта қыздардың 
көбі жігіттің жұмысына, машинасына қарайтыны 
жасырын емес. Мұндайды есеппен үйлену дейді. 
Ал жақсы көру, шынайы сезім болса жігіттің 
мансабына, ақшасына қарамас еді. Махаббат 
адамды барлығына үйретеді. Екеуі бір болса, биік 
мансапқа жетуге болады.

Ол кезде мектеп  оқушысы-
мын. Алаңсыз сабағымды оқып, 
мектеп пен үйдің арасындағы 
асфальтты тоздырып жүрген 
кез. Озат оқушы болайын 
десем кей мұғалімдердің маған 
5 қойғысы келмей жүрген кезі. 
Содан деңгейім осы болып тұр 
ғой деген оймен төртке мәз 
боп жүре берейін деп шештім. 
Сөйтіп, сабақ-үй, сабақ-үй 
дегеннен де жалықтым. Бұлай 
жүргенім болмас, күнделікті 
өмірімді қызықты ету керек 
деген ой келді. 

Көп ойланып біреуге ғашық 
болам деп шештім, құдды 
махаббат қолдан жасалатын 
дүние секілді. Отырып алып 
сыныптағы қыздарды ойша 
тізіп шықтым да, өзіме қарап 
алудың орнына, әрқайсының 
«минустарын» санадым. Ең 
соңында бір қызды таңдап, сол 
күннен бастап оған ғашықпын 
деп есептедім. Енді сезімімді 
қалай білдіру керектігін ой-
ластыру керек...

Ол кезде тіке барып айтуға 
«дух» жоқ, махаббат деген 
тығырыққа тіреп тастады. 
Күн делікті сөйлесіп жүрген 
сыныптасыммен сәлемдесуден 
қалдым. Өйткені онымен 
сөйлессем сыныптағылар 
«Тили-тили теста, жених и 
невеста» деп мазақтай ма деген 
қорқыныш басым. Осылай 
жүргенімде ғашықтар күні де 
келіп жетті. Темірді қызған 
кезінде соғу керек. Оның 
үстіне достарым да идеяны 
төкпелеп, олардың «Сол күні 
айтпасаң өзіміз айтып қоямыз», 
– деген сөздерінен де сескеніп 
жүрмін. Содан тәуекел еттім 
де ашықхат, блокнот пен қалам 
сыйлайтын боп шештім. 

Үй жақтағы дүкенге барып 
сыныптағы тоғыз қыздың 
се гізіне 25 теңге тұратын 
кішкентай және «ғашығыма» 
бір үлкен ашықхат алдым. 
Бәрінің ішіне кімнен екенін 
жаздым да тағы ойландым. Бір 
ғана ашықхат ол қызға аздық 
ететіндей көрінді.

13.00-де басталатын са-
баққа сағат 11-де шығып 
кеттім. Күнде кешігіп баратын 

баласының бұл ісіне таңғалған 
анам аң-таң күйде қалды үйде. 
Мектептің қасындағы «Игілік» 
деген дүкеннен блокнот пен 
әдемі қалам сатып алдым. 
Мектепке зып беріп кіріп, 
бос кабинет тауып алдым да 
дәптердің шетінен кішкентай 
етіп жыртып алған қағазға хат 
жаздым. Ол хаттың ішіндегі 
әңгіме «сенің мөлдір көздерің» 
деп басталып, сүйем-күйеммен 
аяқталды. Енді ол хатты тек 
өзі оқитындай етіп тығу керек. 

Содан әлгі қаламның қақпағын 
шешіп, ішіндегі пастаға мық-
тап тұрып хатты орап, қақ-
пағын қайта жауып қойдым. 

Ал сабақ басталды... Ашық-
хаттар анадан-мынаған, анда-
мында таратылып жатыр. 
Енді менің кезегім. Класты 
айналып жүріп таратып бер-
дім. Тараттым деген аты 
болмаса ұяттан қызарып 
бара жатқан мен әр қыздың 
партасына міндетсінгендей 
«мә» деп лақтыра салдым. Ең 
үлкенін кімге берер екен деп 
мойын созғандар әлгі қызға 
бергенімде қызарып тұрғаным 
аздай «Е-е-е, мә-ә-ә, о-о-о, 
романтик» деп гуілдеп кетті. 

Сол күннен бастап ыржа-
қай, жүрген жерінде әзілін 
бірге алып жүретін Аслан 
сап тиылып, өзінше «жігіт» 
болып жүр. Сабақта отырып 
тығылып әлгі қызға қарап 
қоятын әдетті де шығарды. 
Бірақ махаббаттың оты маздап 
тұрғаннан ба, әлде «тормоз» 
болғаннан ба ол қыздың 
жанына жақындаған емес. 
Осылайша өзімше сырттай 
ғашық болып, ол да маған 
ғашық қой деп өзімді-өзім 

алдап жүргенімде ол қыз бір 
сәтте бар сезімнің быт-шытын 
шығарды. 

Математика мұғалімі тақ-
таға шығарған соң, терлеп-
тепшіп есептің берілгенін екі 
сағат асықпа-а-ай жаздым. 
Сөйтіп, ол қыз да тақтаға 
шықты. Оны ойлайтын шама 
жоқ, мен білетін көбейту-
бөлуден басқа тағы бірдене 
білетін досымның ана есепті 
жібергенін күтіп тұрмын. Бір 
кезде дыз етіп SMS келді. 
«ВКонтактеден» досым есеп-
тің жауабын жіберіпті. Теле-
фонды кітаптың ортасына 
қойып алып, берілгенін жаз-
ғаннан да тез етіп жазып 
шықтым. Енді апайдың есепті 
тексергенін күту және «Қалай 
шығардың?» деп сұрамауын 
тілеу керек. Содан апай қарап 
«О-о, жарайсың, оқысаң оқи-
тын баласың ғой» дегеніне енді 
қуанайын деп тұрсам жақсы 
көретін қызым «Апай, ол 

телефоннан көшіріп алды, 
кітаптың ортасында телефоны 
тұр» деп сатып кетпесі бар ма...

«Шок» болып мен тұрмын, 
қызы сатып кетті деп көзі 
бақырайып достарым отыр. 
Мұғалім телефонды үстел 
үстіне қойдырып, келесі есепті 
шы ғар деп тақтаға тұрғызып 
қойды. Ана қыз маған қарап 
мәз. Махаббаттан күдерін үз-
ген, ғашығынан айырылған, 
есепті шығара алмайтынын 
білген мен тұрмын жүрегім 
қақ айырылып. Сөйтіп, сабақ 
біткенше тақтаның алдында 
тұрып, әдемі көшіргенің үшін 
деп 3 деген бағаны қойдырып 
алып сыныптан шығып кеттім.

Солай бір сәтте ғашығымды 
жек көріп кетіп, махаббатқа 
жоламаймын деп шештім. 
Өзім нің баяғы «басы бос» 
кезіме оралып, күнде ойын-
күлкімен жүре бердім. Әлгі 
қызды әзілдің астына алып, ол 
маған ренжіп, мені қуалап ұра 
жөнелетін. Сондай күндердің 
бір күнінде «ВКонтактеден» 
әлгі қыз «Мана сабақта ручкам 
жұқпай, пастасын алып үрем 
деген кезде хатыңды көрдім. 
Сен де маған ұнайсың» деп 
жазып жіберіпті. Ол кезде 
қызды «бұрынғы ғашығым» 
деген қатарға қосып қойған 
мен еш қысылмастан «Ақсақ 
қой түстен кейін маңырайды. 
Мен сені жақсы көрмеймін» 
деп жауап жаздым.

Кейін уақыт өте келе 
әңгіме арасында сол оқи-

ға туралы сөйлестік. 
Сөйтсем мазақтасам ар-
тымнан қуалап жү ріп 
ұрғаны оның «жақ сы 
көрем» дегені екен 
ғой. «Бьет – зна-
чит любит» дей ме? 
Не болса да ол қыз-

дың сезімі кешігіп, бір 
мезгілде, «взаимно» ғашық 

болмай қалдық. Бірақ тақтада 
тұрғанда неге айтып қойғанын 
әлі күнге дейін түсінбедім. 
Өзінен сұрасам да білмейді 
«Нас, девушек, не понять» деп 
қояды өзінше. 

Аслан НҰрАзҒАЛи

КІНӘЛАҒЫМ 
КЕЛМЕйДІ

Жарығым-ай, емес бұл жастық екпін,
Өзіңе өзің  қалайша қастық еттің?
Естеліктер ес-түссіз қалады енді,
Тамырына айналып тас жүректің.

Махаббатқа мен де бір мықты сері,
Мықтыға да кей-кейде жүк түседі.
Кінәлі дей алмаймын мен өзімді,
Кінәлағым келмейді тіпті сені.

Махаббатқа сен де бір мас періште,
Періштелер жығылмас әсте күшке.
Жазғыруың орынды, жаным, мені,
Жазмышқа бірақ та жас төгіспе!

Мына өмір – білдің бе бос іргесі,
Селге кеткен сезімнің жесір көші,
Сезіп бола алмайтын жүректердің,
Кезіп бола алмайтын кешірмесі…
Екеуміз де осыны кеш түсіндік,
кешір…кешір…

Жамбыл БАҚЫтӘЛІҰЛЫ

ЭКСпрОМт
Қайда жүрсің, келешек келіншегім?
Елеңдеумен күтіп жүр елің сенің.
Өміріңді өзгертем мәңгілікке,
Көңіліңді түсірме, көңілшегім!

Кеткендей көктен жерге жаһұт түсіп,
Бақ-айдынға жетейік бақыт құшып.
Асықпай-ақ қояр ем үйленуге,
Барады күннен-күнге уақыт қысып.

Шықпайтынын білсем де ардан бүлік,
Мазалайды жанымды жалған күдік.
Жаңа жылда жарқырап шоқ жұлдыздай,
Жарығым-ау, шықсаңшы алдан күліп.

Жүздескенде көрерсің сезіп, біліп,
Қояды әлі сөзімді көз ұқтырып.
Жолықтыра ма екен-ай айда бізді,
Әлде күнде қоя ма кезіктіріп?

Ең бастысы, болмасын күйік, нала,
Той жасаймын халқымды жиып дара.
Ерте үйіме кел енді еркелемей,
Өмір бойы өтейін сүйіп қана.

Ақтілек БІтІМБАй

Кешіккен 
сезім

Әлемді махаббат қана құтқарады. Махаббат – адам жүрегін нұрлы қуанышқа бөлеп, рухына 
қанат бітіретін ең күшті, ең тұрақты, ең асқақ сүйіспеншілік сезімі. Елімізде 15 сәуір – Қозы Көрпеш 
– Баян сұлу күні ретінде мереке болып аталып келеді. Соңғы жылдары бұл күнді жастар тойлап 
жүр. Жастарды сүйіспеншілік, адалдық сияқты қасиеттермен ішкі рухани тазалыққа ден қойып, 
адами сезімдерді қалыптастыруды мақсат еткен бұл мерекенің айтарлықтай орны бар. Осы мереке 
қарсаңында жұртшылыққа сауал тастап, мерекеге байланысты пікірлерін білген едік... 

1. 15-сәуір ғашықтар күнін тойлайсыз ба? Мерекенің маңызы бар ма?  
2. Сіздіңше ғашықтық,  махаббат деген не?  
3. Қазіргі уақытта жастар арасында қызға ұсыныс жасарда, қыздың алдында тізерлеу сәнге 

айналды. Осы көрініске пікіріңіз? 
4. Махаббат немесе мансап. Екеуінің біреуін таңдау қажет болса ...

P.S. «Махаббат деген қандайды, қарасаң көзің тоймайды» деген өлең жолдарындағыдай шынайы 
сезімнің қашан да орны бөлек. Дегенмен сауалнама барысында «Махаббаттан басқа тақырып жоқ 
па? Махаббат деген – бала-шаға» деп пікір айтқандар да болды. Демек махаббат мәселесіне көңіл 
бөлмей, өмірдің ағымымен өз өмірін сүріп жатқандар да бар. Иә, махаббат деген қарусыз майдан». Осы 
майданда жеңіске жетіп ғашық жандарға бақытты болу бұйырсын. 

Сауалнаманы жүргізген Айтолқын АйтЖАНОВА

О, махаббат, 
сен әлі тірі ме едің?


